
Devadanavaih Kritam Vishnu Stotram

દેવદાનવૈઃ કૃતં વિષ્ણુસ્તોત્રમ્

દેવદાનવા ઊચુઃ ।
નમો લોકત્રયાધ્યક્ષ તેજસા જિતભાસ્કર ।
નમો વિષ્ણો નમો જિષ્ણો નમસ્તે કૈટભાર્દન॥ ૩૭॥
નમઃ સર્ગક્રિયાકર્ત્રે જગત્યાલયતે નમઃ ।
રુદ્રરૂપાય શર્વાય નમઃ સંહારકારિણે॥ ૩૮॥
નમઃ શૂલાયુધાધૃષ્ય નમો દાનવઘાતિને ।
નમઃ ક્રમત્રયાક્રાન્ત ત્રૈલોક્યાયાભવાય ચ॥ ૩૯॥
નમઃ પ્રચણ્ડદૈત્યેન્દ્રકુલકાલમહાનલ ।
નમો નાભિહ્રદોદ્ભૂતપદ્મગર્ભ  મહાબલ॥ ૪૦॥
પદ્મભૂત મહાભૂત કર્ત્રે હર્ત્રે જગત્પ્રિય ।
જનિતા સર્વલોકેશ ક્રિયાકારણકારિણે॥ ૪૧॥
અમરારિવિનાશાય મહાસમરશાલિને ।
લક્ષ્મીમુખાબ્જમધુપ નમઃ કીર્તિનિવાસિને  ॥ ૪૨॥
અસ્માકમમરત્વાય ધ્રિયતાં ધ્રિયતામયમ્ ।
મન્દરઃ સર્વશૈલાનામયુતાયુતવિસ્તૃતઃ॥ ૪૩॥
અનન્તબલબાહુભ્યામવષ્ઠભ્યૈકપાણિના  ।
મથ્યતામમૃતં દેવ સ્વધાસ્વાહાર્થકામિનામ્॥ ૪૪॥
ઇતિ મત્સ્યપુરાણે એકોનપઞ્ચાશદધિકદ્વિશતતમાધ્યાયાન્તર્ગતં

દેવદાનવૈઃ કૃતં વિષ્ણુસ્તોત્રં સમાપ્તમ્ ।
મત્સ્યપુરાણ । અધ્યાય ૨૪૯/૩૭-૪૪॥

